ԱՄՓՈՓԱԹԵՐԹ
«ՍՊՈՐՏԻ ԿԱՌԱՎԱՐՄԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՀԻՄՆԱԴՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	                              1. ՀՀ պետական գույքի կառավարման կոմիտե
	
	14.03.2024 թ.

	
	
	         № 01/11.2/1626-2024


	««Սպորտի կառավարման կենտրոն» փակ բաժնետիրական ընկերություն հիմնադրելու մասին» ՀՀ կառավարության որոշման նախագծի վերաբերյալ Պետական գույքի կառավարման կոմիտեն սկզբունքային առարկություններ չունի:
	Ընդունվել է ի գիտություն:


	                              1. ՀՀ ֆինանսների նախարարություն
	
	06.04.2024 թ.

	
	
	         № 01/34-3/7093-2024


	Նախագիծ 1-ով նախատեսվում է  հիմնադրել  «Սպորտի կառավարման կենտրոն» փակ բաժնետիրական ընկերություն (այսուհետ Ընկերություն), որի պետական սեփականություն հանդիսացող 100 տոկոս բաժնետոմսերի փաթեթի կառավարման լիազորությունը վերապահել Հայաստանի Հանրապետության կրթության, գիտության, մշակույթի և սպորտի նախարարությանը:
Նախագծի հիմնավորմամբ նշվում է, որ Ընկերությունը կհանդիսանա այն միասնական մասնագիտացված կառավարչական կենտրոնը, որը կկառավարի հանրապետությունում կառուցվող և կառուցվելիք մարզակառույցները (ֆինանսատնտեսական նախարարական կոմիտեի 17.07.2023թ. նիստի N ԿԱ/211-2023 Արձանագրության 4-րդ կետով առաջարկվել է Կրթության, գիտության, մշակույթի և սպորտի նախարարությանը՝ գույքագրել համակարգում առկա բոլոր պետական մարզական կառույցները, ներկայացնել ընկերությունների լուծարման ժամանակացույց և ստեղծել մարզական կառույցների մեկ միասնական մասնագիտացված կառավարչական կառույց, որը կկառավարի ՀՀ սեփականությունը հանդիսացող մարզական բոլոր ենթակառուցվածքները):
Այս կապակցությամբ հարկ է նշել, որ Նախագծից  պարզ չեն՝
- ինչ կարգավիճակ են ունենալու Ընկերության կառավարմանը հանձնվող մարզակառույցները, 
- մարզակառույցների հետագա պահպանման, շահագործման, վերանորոգման ծախսերի ֆինանսավորման աղբյուրները, 
- սկզբնական շրջանում որոնք են լինելու Ընկերության գործունեության ֆինանսավորման աղբյուրները (համաձայն Նախագծի հիմնավորման՝ Ընկերության ստեղծումից հետո 6-ամսյա ժամկետում կստեղծվի կառավարման նոր մոդել: Ընկերության եկամուտները կգոյանան նոր մարզակառույցների վարձակալության  գումարներից՝ վճարովի մարզական խմբերի,  տարբեր մարզաձևերի մարզական միջոցառումների ու հավաքների անցկացման վարձավճարներից),
- ընդհանուր առմամբ ինչ ֆինանսական մասնակցություն պետք է ունենա պետությունը նշված գործընթացում:
Նկատի ունենալով վերոգրյալը՝ ներկայացված Նախագծերի վերաբերյալ վերջնական դիրքորոշում հնարավոր է հայտնել մեր կողմից արված դիտարկումների վերաբերյալ անհրաժեշտ տեղեկատվության և համապատասխան ֆինանսական գնահատականների առկայության պարագայում:

	











       Չի ընդունվել:
Ընկերության եկամուտները սկզբնական շրջանում կգոյանան Մանանդյան փողոց,  41 հասցեի  մարզահամալիրի վարձակալության  գումարներից՝ վճարովի մարզական խմբերի,  տարբեր մարզաձևերի մարզական միջոցառումների ու հավաքների անցկացման վարձավճարներից: 
Մարզակառույցների հետագա պահպանման, շահագործման, վերանորոգման ծախսերը կկատարվեն Ընկերության ստացված եկամուտներից:
Ծախսերը ներկայացվել են տեղեկանք-հիմնավորման մեջ:



	                              1. ՀՀ արդարադատության նախարարություն
	
	09.04.2024 թ.

	
	
	         № /27.4/13903-2024


	1. Նախագծի 4-րդ կետի համաձայն նախատեսվում է լիազորել Լիազոր մարմնին՝ հիմնադրի անունից իրականացնել Ընկերության հիմնադրի և ընդհանուր ժողովի բոլոր իրավասությունները: 
Այս առումով հարկ ենք համարում նշել, որ «Բաժնետիրական ընկերությունների մասին» օրենքի 12-րդ հոդվածի 3-րդ մասի համաձայն՝ «Հիմնադիր ժողովը`
ա) հաստատում է բաժնետոմսերի տեղաբաշխման արդյունքները.
բ) ընդունում է որոշում Ընկերության հիմնադրման մասին.
գ) հաստատում է Ընկերության կանոնադրական կապիտալի (այսուհետ` կանոնադրական կապիտալ) չափը.
դ) հաստատում է Ընկերության կանոնադրությունը.
ե) ընտրում է Ընկերության խորհուրդ.
զ) ընտրում է Ընկերության վերստուգող հանձնաժողով (վերստուգող).
է) ձևավորում է գործադիր մարմին կամ նշանակում է գործադիր մարմնի ղեկավարի ժամանակավոր պաշտոնակատար.
ը) լսում է հիմնադիրների և (կամ) նրանց կողմից լիազորված անձի հաշվետվությունը:»:
Միևնույն ժամանակ 12-րդ հոդվածի 5-րդ մասի համաձայն՝ «Սույն հոդվածի 3-րդ կետով սահմանված մյուս լիազորությունները Կառավարությունը կարող է վերապահել համապատասխան պետական կառավարման համակարգի մարմնին (մարմիններին) կամ մարզպետներին, ինչպես նաև, որպես պատվիրակված լիազորություն, համայնքի ղեկավարին (այսուհետ` լիազորված մարմին):»:
Ուստի՝ Նախագծի 4-րդ կետի 5-րդ ենթակետը, ըստ որի՝ լիազոր մարմինը հիմնադրի անունից կարող է իրականացնել Ընկերության հիմնադրի և ընդհանուր ժողովի բոլոր իրավասությունները՝ անհրաժեշտ է վերանայել և վերախմբագրել:

	Ընդունվել է:


	                              4. ՀՀ վարչապետի աշխատակազմ
	
	23.04.2024 թ.

	
	
	         № 02/16.11/14812-2024


	ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ
ԵԶՐԱԿԱՑՈՒԹՅՈՒՆ
Նախագծի հիմնավորման մեջ ներկայացված ձևակերպումից պարզ չէ՝ «Սպորտի կառավարման կենտրոն» ՓԲԸ-ի ստեղծման արդյունքում պետական բյուջեում եկամուտների և ծախսերի ավելացում նախատեսվում է թե ոչ:
	

Ընդունվել է:


	ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆ
1.  Առաջարկում ենք հստակեցնել նախագծի հիմնավորման մեջ տեղ գտած որոշակի անհամապատասխանություններ։ Մասնավորապես՝
1) նախագծի հիմնավորման 1-ին կետում նշվում է, որ Ընկերությունը կհանդիսանա հենց այն միասնական մասնագիտացված կառավարչական կենտրոնը, որը կկառավարի հանրապետությունում կառուցվող և կառուցվելիք մարզակառույցները, այդ թվում  յուրաքանչյուր մարզում նախատեսված արագ հավաքվող թեթև մետաղական կոնստրուկցիաներով մարզադահլիճները, ֆիզիկական կուլտուրայի և սպորտի ոլորտների 2023-2030 թվականների ռազմավարության նախագծով յուրաքանչյուր մարզում նախատեսված մարզահամալիրները, Լոռու մարզի Շամուտ գյուղում կառուցվելիք ըմբշամարտի մարզաբազան, ինչպես նաև  Մանանդյան փողոց,  41 հասցեի  մարզահամալիրը և կառուցվելիք այլ մարզական օբյեկտներ, մինչդեռ հիմնավորման 7-րդ կետում նշվում է, որ որոշման նախագիծը ռազմավարական փաստաթղթերի հետ առնչություն չունի: Միաժամանակ, հարկ է նշել, որ ՀՀ  կառավարության 2023 թվականի դեկտեմբերի 7-ի N 2145-Լ որոշմամբ արդեն իսկ հաստատվել է ՀՀ ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը. 
2) նախագծի հիմնավորման 1-ին կետում նշվում է, որ Ընկերությունը կհանդիսանա հենց այն միասնական մասնագիտացված կառավարչական կենտրոնը, որը կկառավարի հանրապետությունում կառուցվող և կառուցվելիք մարզակառույցները, այդ թվում  յուրաքանչյուր մարզում նախատեսված արագ հավաքվող թեթև մետաղական կոնստրուկցիաներով մարզադահլիճները, ֆիզիկական կուլտուրայի և սպորտի ոլորտների 2023-2030 թվականների ռազմավարության նախագծով յուրաքանչյուր մարզում նախատեսված մարզահամալիրները, Լոռու մարզի Շամուտ գյուղում կառուցվելիք ըմբշամարտի մարզաբազան, ինչպես նաև  Մանանդյան փողոց,  41 հասցեի  մարզահամալիրը և կառուցվելիք այլ մարզական օբյեկտներ, մինչդեռ  հիմնավորման 4-րդ կետում նշվում է, որ Ընկերության հիմնմամբ /ստեղծմամբ/ հնարավոր կլինի կազմակերպել և օգտագործել գոյություն ունեցող մարզադաշտը կից սպորտային համալիրով իր իսկ նշանակությամբ, անցկացնել սպորտային միջոցառումներ ու հավաքներ, իրականացնել մարզման չափորոշիչներին համապատասխան ուսումնամարզական  ծրագրեր, որը հնարավորություն կտա  նաև պահպանել գույքը, ձեռք բերել նորը և ներդրուներ կատարել։ Վերոգրյալից, կարծում ենք, կարելի է եզրակացնել, որ ընկերությունը ստեղծվում է մեկ կոնկրետ մարզադաշտի օգտագործումն ապահովելու նպատակով։

2. Ընդունվել է:

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
Նախագծի նախաբանում որպես լիազորող նորմ հղում է կատարված «Բաժնետիրական ընկերությունների մասին» օրենքի 10-րդ, 11-րդ, 12-րդ և 85-րդ հոդվածներին: Այս առումով, հարկ է նկատի ունենալ, որ նախագծի նախաբանում անհրաժեշտ է սահմանել սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածը կամ մասը՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի դրույթը, ըստ որի՝ ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան: Միևնույն ժամանակ նախագծի նախաբանում անհրաժեշտ է հստակեցնել հղումը, նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ և 7-րդ մասերի դրույթները, համաձայն որի՝  հղումները կատարվում են հստակ և ուղղակի: Ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:

	         № ՍԹ/7142-2024


	«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից անշարժ և շարժական գույք հետ վերցնելու, Հայաստանի Հանրապետության կրթության, գիտության, մշակույթի և սպորտի նախարարությանն անշարժ գույք ամրացնելու, շարժական գույք փոխանցելու, «Սպորտի կառավարման կենտրոն» փակ բաժնետիրական ընկերությանը անժամկետ, անհատույց օգտագործման իրավունքով անշարժ գույք և սեփականության իրավունքով շարժական գույք հանձնելու մասին» և ««Սպորտի կառավարման կենտրոն» փակ բաժնետիրական ընկերություն հիմնադրելու մասին» ՀՀ կառավարության որոշումների նախագծերի վերաբերյալ հայտնում ենք, որ ««Սպորտի կառավարման կենտրոն» փակ բաժնետիրական ընկերություն հիմնադրելու մասին» ՀՀ կառավարության որոշման նախագծի վերաբերյալ առաջարկություններ չունենք:

